
蟫史集

作者：穆希文　明

明穆希文撰。希文有《說原》，已著錄。是書專記鳥獸事實，故以蟫名，分為羽蟲、毛

蟲、鱗蟲、甲蟲、諸蟲五類。然蟫乃蠹魚之別目，非蟲之總名，制名殊謬，徵引亦多未

賅。又中間所稱《蟫史》曰者，即其本書。乃雜廁古書之間，反若引用者然，於體例亦

乖也。

卷十

卷十一

蟫史集敘

蟫者何，蠧也。名《蟫史》何，志鳥獸魚蟲，囙㕥蠧自喻也。夫抱元凱之癖，��華蕚於

詞林，好子雲之奇，揚波瀾於學海，究思鉤玄，游心博物，故凡命簡懷鉛之士，每重合

璧連珠之��。矧夫環宇品疇䋣若垣曜古今事類積若倉儲，有志��羅者，恒苦於挂一漏十

也，奚取夫雕蟲一技哉，雖然一腋之純式成狐服，片羽之翠可飾鷸冠。是史也，考《爾

雅》、《埤雅》百家之書，緝羽毛鱗甲諸蟲之類，攟摭雖富，繤��不浮，首自麟龍龜鳳，

㕥迨蛣蜣蠛蠓，綱領昭暢，探討靡遺，列目凡五，分卷十一，約之歸乎蟲，味之取乎蠧，

下惟者可為筌蹄，脩辭者籍以羽翼，名之多識，長於詩矣。穆子純一甫治經生之言頗勞

韋絕，采文苑之秇更肆膏㷊，史編一類，名命曰蟫。蹤跡汗青堪比於科斗鳥蹟，生涯垂

白惟耽於帝��魯魚，亦可品格乎前備，裨益乎來喆者也，將付剞劂氏，乞序于余。嘗聞

河間守史君以蠧顏其庵，祝京兆敘之，文待詔賦之，王元美又題咏之，今余之敘是蟫也，

夫亦三君子之意乎，若迺律以類書，責以全錄，更有竢鳥。

賜進士出身通議大夫吏部右侍郎兼翰林院侍讀學士經筵講官前兩京國子監祭酒禹門姚弘

謨書。

蟫史敘

奥自姬孔而下，以博物稱者，若漢蔡中郎邕、揚子雲雄、晉張茂先華、郭景純璞、宋之

徐鉉、陸佃數君子而已。文髻年即企慕之，顧雅不自負，挾筴西走新昌，東走雲間，求

於越勾吳名公而愽我焉。迺得呂光升氏該洽今古，李豫亨氏問學淵邃，而一淳全氏則又

愽雅多識，文幸承淑之。歸而屏居五柳山庄十餘年，會合三雅，旁援六經，雜引子史傳

記百家言，纂輯羽毛鱗甲諸蟲事實一十一卷，名之曰蟫。葢以蟫之蠹於書，而文為諸蟲

作一史也。噫，此亦求為格物者一助云爾，豈敢務博乎哉，觀是史者慎勿以文為天地間

之一蠹也而併蠧之。

萬曆丙戍夏仲穆希文識。

